
[c. 107rA]
 

 Marchabrus
 P Ois linuerns dogan es anatz. El douz
      temps fluritz es uenguz. De moutas gui-
      sas pels plaissatz. Auch lo refrim dauze-
  ls menuz. Li prat uert eil uergier espes.
  Mant si faich ab ioi esbaudir. Per quem soi
  de chant entremes.

 T otz lo segles es encombraz. P(er) un arbre q(ue)i
  es nascuz. Auz egrans brancuz efoillatz. Et
  amerauilla creguz. Et asi tot lo mon perp(re)s.
  Que uas neguna part nom uir. No(n) uega
  dels rams dos otres.

 E mpero aissi es leuaz. Euas totas partz es-
  pandutz.Que lai doutrals porz es passatz. En
  franssa (et) en peitau uenguz. Qieu sai quel es
  ental defes.Edic uer segon mon albir.En
  terra sauedor iases.

 E per so ses enraigaz. Car greu sera mais a-
  batutz. Que laraiz es maluestatz. Per q(ue) ioue(n)s
  es confonduz. Etornatz ental contrapes. Per
  cels quil degron mantener. Qetan non cri-
  don cus lades.

 M erauill me de poestaz. On atans iouens
  ecanuz. Contes ereis et amiraz. Eprinces
  enlabre penduz. Mas lolaz es escarsedatz.

[c. 107rB]
 
  Que lor fai locol flaqueir. Cus no(n) espera iais
  mogues.

 I ouens fora bauz apellatz. Mas ara es si
  recresuz. Qe iamais non er tant onratz. P(er)
  que iois li sia renduz. Cauoleza lasi co(n)ques.
  Canc de puois non poc erebir. Qeis parti
  delui dreiz nifes.

 L onc temps a que nofo donaz. Sai entrels
  baros mantenguz. Faidiz es eloing issillaz.
  Elai onel es remasuz. Marcabrus limanda
  saluz. Enol calia tan fugir. Qe iamais nosai
  sera pres.

 N on puosc mudar calz moilleratz. No(n) diga
  lor forfaiz saubuz. No(n) sai laquals auctoritaz.
  Lor demostra quil sion drut. Semblan fant
  del ase cortes. Cab son seignor cuidet bur-
  dir. Cand louic trepar ablos ches.

 E daitals sen enraigaz. Los fols els sauis de-
  ceubuz. P(er) los acrupiz penchenaz. Qe t ior(n)
  demandon salutz. Edemandon aco
  Canc nuills francs hom no(n)dec
  tals gastauz fummos tengues.

